
སི་ཁྲོན་དར་མདོ། ཉོ་ས། ས་གནས་སོ་སོའི་ཡིག་གློག་ཅུས། ཁ་པར་ཨང་གྲངས། 2835733 སྦྲགས་སྲིད་ཨང་རྟགས། 626000 ཚགས་པར་རེར་སྒོར 0.70 དང་ཟླ་རེར་སྒོར 9.00 ཡིན།

༤ གསརགསར་་འགྱུརའགྱུར་་གལགལ་་ཆེཆེནཆེཆེན།། 2024ལོའི་ཟླ་བ 7 པའི་ཚེས 29 ཉིན།

（ པར་ངོས་གསུམ་པར་མཐུད། ）

(24) ལམ་ལུགས་ཅན་གྱི་སྒོ་འབྱེད་བརྟན་པོའི་ངང་རྒྱ་ཆེ་རུ་གཏོང་
དགོས། རང་འགུལ་ངང་རྒྱལ་སྤྱིའི་ཚད་གཞི་མཐོ་བའི་དཔལ་འབྱོར་ཉོ་ཚོང་
གི་སྒྲིག་སྲོལ་དང་སྦྲེལ་མཐུད་བྱས་ཏེ། ཐོན་དབང་སྲུང་སྐྱོབ་དང་། ཐོན་
ལས་ཁ་གསབ། ཁོར་ཡུག་གི་ཚད་གཞི། ངལ་རྩོལ་སྲུང་སྐྱོབ། སྲིད་གཞུང་
གི་ཉོ་སྒྲུབ། གློག་རྡུལ་ཚོང་དོན། དངུལ་རྩའི་ཁྱབ་ཁོངས་སོགས་སུ་སྒྲིག་
སྲོལ་དང་། སྲོལ་ལུགས། དོ་དམ། ཚད་གཞི་བཅས་གཅིག་མཐུན་གཅིག་
འཕྲོད་ཡོང་བར་བྱེད་པ་དང་། ལམ་ལུགས་ཁོར་ཡུག་ཕྱི་གསལ་ནང་གསལ་
དང་། བརྟན་བརླིང་། སྔོན་དཔག་ཐུབ་པ་བཅས་སྐྲུན་དགོས། རང་
བདག་སྒོ་འབྱེད་རྒྱ་ཆེར་གཏོང་བ་དང་། རང་རྒྱལ་གྱི་ཚོང་ཟོག་ཚོང་ར་
དང་། ཞབས་ཞུའི་ཚོང་ར། མ་རྩའི་ཚོང་ར། ངལ་ལས་ཚོང་ར་སོགས་གོ་
རིམ་ལྡན་པའི་སྒོ་ནས་ཕྱི་ཕྱོགས་ལ་སྒོ་འབྱེད་རྒྱ་ཆེ་རུ་བཏང་ནས། དར་རྒྱས་
ཞན་ཤོས་ཀྱི་རྒྱལ་ཁབ་ལ་ཕྱོགས་རྐྱང་སྒོ་འབྱེད་རྒྱ་ཆེར་གཏོང་དགོས། ཕྱི་
ཕྱོགས་ལ་རོགས་སྐྱོར་བྱེད་པའི་སྒྲིག་སྲོལ་དང་ལམ་སྲོལ་སྒྱུར་བཅོས་ཟབ་
སྤེལ་བྱས་ཏེ། མུ་ཕྲེང་ཡོངས་ཀྱི་དོ་དམ་མངོན་འགྱུར་བྱེད་དགོས།

འཛམ་གླིང་ཉོ་ཚོང་རྩ་འཛུགས་ལྟེ་བར་གྱུར་པའི་ཕྱོགས་མང་ཉོ་ཚོང་
སྒྲིག་སྲོལ་སྲུང་སྐྱོང་བྱེད་པ་དང་། གོ་ལ་ཧྲིལ་པོའི་དཔལ་འབྱོར་བཅོས་སྐྱོང་
མ་ལག་སྒྱུར་བཅོས་ནང་ཧུར་ཐག་གིས་ཞུགས་པ། གོ་ལ་ཧྲིལ་པོའི་སྤྱི་པའི་
ཐོན་རྫས་སྔར་ལས་མང་བ་མཁོ་འདོན་བཅས་བྱེད་དགོས། གོ་ལ་ཧྲིལ་པོར་
ཁ་ཕྱོགས་པའི་ཚད་གཞི་མཐོ་བའི་རང་མོས་ཉོ་ཚོང་ཁུལ་གྱི་དྲ་རྒྱ་ཆེ་རུ་
བཏང་ནས། རྒྱལ་སྤྱིའི་སྤྱི་འགྲོས་སྒྲིག་སྲོལ་དང་འབྲེལ་མཐུད་བྱེད་པའི་སྒྲིག་
མཐུན་ལམ་སྲོལ་འཛུགས་པ་དང་། སྒོ་འབྱེད་མཉམ་ལས་ཀྱི་ཁོར་ཡུག་
ལེགས་སྒྱུར་བྱེད་དགོས།

(25) ཕྱི་ཕྱོགས་ཉོ་ཚོང་སྒྲིག་སྲོལ་སྒྱུར་བཅོས་ཟབ་སྤེལ་བྱེད་དགོས།
ཉོ་ཚོང་གི་སྲིད་ཇུས་དང་ནོར་ཁྲལ་དང་། དངུལ་རྩ། ཐོན་ལས་བཅས་ཀྱི་
སྲིད་ཇུས་བར་མཐུན་སྦྱོར་བྱེད་ཤུགས་ཆེ་རུ་བཏང་སྟེ། ཉོ་ཚོང་རྒྱལ་ཁབ་
སྟོབས་ལྡན་གྱི་ལམ་ལུགས་འདེགས་སྐྱོར་དང་སྲིད་ཇུས་རྒྱབ་སྐྱོར་མ་ལག་
སྐྲུན་པ་དང་། ཕྱི་ནང་ཉོ་ཚོང་གཞི་གཅིག་ཅན་གྱི་སྒྱུར་བཅོས་ཇེ་མགྱོགས་སུ་
གཏོང་བ། ཉོ་ཚོང་གྲངས་ཀ་ཅན་དང་ལྗང་མདོག་ཅན་གྱི་འཕེལ་ཕྱོགས་ལ་
ཁ་གཏད་ཧུར་ཐག་འཇལ་བ་བཅས་བྱེད་དགོས། འགག་སྒྲོལ་དང་། ཁྲལ་
དོན། ཕྱི་དངུལ་སོགས་ཀྱི་ལྟ་སྐུལ་དོ་དམ་གསར་གཏོད་ལ་སྐུལ་འདེད་
གཏོང་བ་དང་། ལས་རྣམ་གསར་པ་དང་དཔེ་དབྱིབས་གསར་པ་འཕེལ་
རྒྱས་གཏོང་བར་ཕན་པའི་ལམ་ལུགས་ཀྱི་ཁོར་ཡུག་སྐྲུན་དགོས། གྲངས་ཀའི་
ཉོ་ཚོང་གསར་གཏོད་ངང་འཕེལ་རྒྱས་གཏོང་བ་དང་། རྒྱལ་མཚམས་བརྒལ་
བའི་གློག་རྡུལ་ཉོ་ཚོང་ཕྱོགས་བསྡུས་ཚོད་ལྟ་ཁུལ་འཛུགས་སྐྲུན་བྱེད་པར་
སྐུལ་འདེད་གཏོང་དགོས། ཐོན་འབོར་ཆེ་བའི་ཚོང་ཟོག་ཉོ་ཚོང་ལྟེ་གནས་
འཛུགས་སྐྲུན་བྱེད་པ་དང་། གོ་ལ་ཧྲིལ་པོའི་བསྡུ་འགྲེམ་ཁག་བགོས་ལྟེ་
གནས་འཛུགས་སྐྲུན་བྱེད་དགོས། རིགས་ཁག་གི་བྱེད་པོས་གོ་རིམ་ལྡན་
པའི་ངང་རྒྱལ་ཕྱིའི་འཁོར་རྒྱུག་སྒྲིག་བཀོད་ཐད་བཀོད་པ་འདིང་བར་
རྒྱབ་སྐྱོར་བྱེད་དགོས། ཆ་རྐྱེན་འཛོམས་པའི་ས་ཁུལ་གྱིས་རྒྱལ་སྤྱིའི་ཟོག་
འགྲེམས་ལྟེ་གནས་དང་ཐོན་འབོར་ཆེ་བའི་ཚོང་ཟོག་གི་ཐོན་ཁུངས་བགོ་
སྒྲིག་ལྟེ་གནས་འཛུགས་སྐྲུན་བྱེད་པར་རྒྱབ་སྐྱོར་བྱེད་དགོས། ཉོ་ཚོང་གི་
ཉེན་ཁ་སྔོན་འགོག་ཚོད་འཛིན་བྱེད་པའི་ལམ་སྲོལ་ཆ་ཚང་དུ་གཏོང་བ་
དང་། ཕྱིར་གཏོང་གི་རྩིས་སྤྲོད་དོ་དམ་མ་ལག་དང་ཉོ་ཚོང་རྒུད་སྐྱོབ་
ལམ་ལུགས་འཐུས་ཚང་དུ་གཏོང་དགོས།

ཞབས་ཞུའི་ཉོ་ཚོང་གསར་གཏོད་ངང་མཐོར་འདེགས་གཏོང་བ་
དང་། རྒྱལ་མཚམས་བརྒལ་བའི་ཞབས་ཞུའི་ཉོ་ཚོང་གི་བཀག་རྒྱའི་
གསལ་ཐོ་ཕྱོགས་ཡོངས་ནས་ལག་བསྟར། ཞབས་ཞུའི་ལས་རིགས་སྒོ་
འབྱེད་རྒྱ་ཆེར་གཏོང་བའི་ཕྱོགས་བསྡུས་ཚོད་ལྟའི་དཔེ་སྟོན་ལ་སྐུལ་
འདེད། ཆེད་ལས་ཞབས་ཞུའི་སྒྲིག་གཞིས་རྒྱལ་སྤྱི་ཅན་གྱི་ཞབས་ཞུའི་
ནུས་པ་ཆེ་རུ་གཏོང་བར་བསྔགས་སྐུལ་བཅས་བྱེད་དགོས། གཞིས་བྲལ་
ཉོ་ཚོང་འཕེལ་རྒྱས་ལ་སྐུལ་འདེད་གང་མགྱོགས་གཏོང་བ་དང་། གཞིས་
བྲལ་རྒྱལ་སྤྱིའི་ཉོ་ཚོང་ལས་སྒོ་དཔེ་གསར་འཕེལ་རྒྱས་གཏོང་དགོས།
རྒྱལ་མཚམས་བརྒལ་བའི་དངུལ་རྩའི་ཞབས་ཞུའི་མ་ལག་འཛུགས་པ་
དང་ཆ་ཚང་དུ་གཏོང་བ་དང་། དངུལ་རྩའི་ཐོན་རྫས་དང་ཞབས་ཞུ་མཁོ་
འདོན་ཕུན་སུམ་ཇེ་ཚོགས་སུ་གཏོང་དགོས།

(26) ཕྱི་ཚོང་དངུལ་འཇོག་དང་ཕྱི་ཕྱོགས་ལ་མ་དངུལ་འཇོག་
པའི་དོ་དམ་སྒྲིག་སྲོལ་སྒྱུར་བཅོས་ཟབ་སྤེལ་བྱེད་དགོས། ཚོང་ར་ཅན་
དང་། ཁྲིམས་སྐྱོང་ཅན། རྒྱལ་སྤྱི་ཅན་བཅས་ཀྱི་ཚོང་གཉེར་ཁོར་ཡུག་རྩེ་
གྲ་བསྐྲུན་ནས། ཕྱི་ཚོང་དངུལ་འཇོག་གི་ཁེ་དབང་ཁྲིམས་ལྟར་སྲུང་སྐྱོབ་
བྱེད་དགོས། ཕྱི་ཚོང་དངུལ་འཇོག་ལ་བསྔགས་སྐུལ་བྱེད་པའི་ཐོན་ལས་
དཀར་ཆག་རྒྱ་སྐྱེད་གཏོང་བ་དང་། ཕྱི་རྒྱལ་གྱི་མ་དངུལ་ཞུགས་འཐུས་ཀྱི་
བཀག་རྒྱའི་གསལ་ཐོ་ལུགས་མཐུན་གྱིས་ཉུང་དུ་གཏོང་དགོས། བཟོ་
སྐྲུན་ལས་རིགས་ཁྱབ་ཁོངས་སུ་ཕྱི་རྒྱལ་གྱི་མ་དངུལ་ཞུགས་འཐུས་ཚད་
བཀག་ཕྱོགས་ཡོངས་ནས་མེད་པར་བཟོ་བའི་བྱེད་ཐབས་དོན་འཁྱོལ་
བྱེད་པ་དང་། གློག་འཕྲིན་དང་། མཉམ་སྦྲེལ་དྲ་རྒྱ། སློབ་གསོ། རིག་
གནས། སྨན་བཅོས་སོགས་ཀྱི་ཁྱབ་ཁོངས་སུ་གོ་རིམ་ལྡན་པའི་སྒོ་ནས་སྒོ་
འབྱེད་རྒྱ་ཆེར་གཏོང་བར་སྐུལ་འདེད་གཏོང་དགོས། ཕྱི་ཚོང་དངུལ་
འཇོག་ལ་སྐུལ་འདེད་གཏོང་བའི་སྒྲིག་སྲོལ་དང་ལམ་སྲོལ་སྒྱུར་བཅོས་
ཟབ་སྤེལ་བྱས་ཏེ། ཕྱི་རྒྱལ་གྱི་མ་དངུལ་བཞག་པའི་ཁེ་ལས་ལ་བདག་རྐྱེན་
འཐོབ་ལེན་དང་། ཐོབ་ཐང་ཆོག་འཐུས། ཚད་གཞི་གཏན་འབེབས།
སྲིད་གཞུང་གི་ཉོ་སྒྲུབ་སོགས་ཐད་ཀྱི་རྒྱལ་དམངས་ཐོབ་ཐང་འགན་སྲུང་
བྱེད་པ་དང་། ཐོན་ལས་མུ་ཕྲེང་གི་གོང་འོག་ཆ་འགྲིག་མཉམ་ལས་ནང་
ཞུགས་པར་རྒྱབ་སྐྱོར་བྱེད་དགོས། རྒྱལ་ཁོངས་ཕྱིའི་མི་སྣ་རྒྱལ་ཁོངས་སུ་
ཡོང་ནས་གཞིས་སྡོད་དང་། སྨན་བཅོས། གཏོང་སྤྲོད་སོགས་བྱེད་པའི་
འཚོ་བ་སྟབས་བདེ་ལམ་ལུགས་འཐུས་ཚང་དུ་གཏོང་དགོས། ཕྱི་ཕྱོགས་
ལ་མ་དངུལ་འཇོག་པར་སྐུལ་འདེད་དང་འགན་སྲུང་བྱེད་པའི་སྒྲིག་སྲོལ་

དང་ལམ་སྲོལ་འཐུས་ཚང་དང་། ཕྱི་ཕྱོགས་ལ་མ་དངུལ་འཇོག་པའི་དོ་
དམ་ཞབས་ཞུའི་མ་ལག་ཆ་ཚང་། ཐོན་ལས་མུ་ཕྲེང་དང་འདོན་སྤྲོད་མུ་
ཕྲེང་གི་རྒྱལ་སྤྱིའི་མཉམ་ལས་ལ་སྐུལ་འདེད་བཅས་གཏོང་དགོས།

(27) ས་ཁོངས་སྒོ་འབྱེད་ཀྱི་བཀོད་པ་ལེགས་སྒྱུར་བྱེད་དགོས།
ཤར་རྒྱུད་མཚོ་རྒྱུད་ས་ཁུལ་གྱི་སྒོ་འབྱེད་སྔོན་ཁྲིད་གོ་གནས་སྲ་བརྟན་དུ་
གཏོང་བ་དང་། དབུས་རྒྱུད་དང་ནུབ་རྒྱུད་ས་ཁུལ་དང་བྱང་ཤར་ས་ཁུལ་གྱི་
སྒོ་འབྱེད་ཆུ་ཚད་མཐོར་འདེགས་བཏང་ནས། སྐམ་མཚོ་དང་ཕྱི་ནང་མཉམ་
འགུལ་དང་། ཤར་ནུབ་ཕྱོགས་གཉིས་ཕན་ཐོགས་སྒྲུབ་རེས་ཀྱི་ཕྱོགས་ཡོངས་
སྒོ་འབྱེད་ཀྱི་རྣམ་པ་གང་མགྱོགས་ཆགས་པར་བྱེད་དགོས། མཚོ་རྒྱུད་དང་
མཐའ་རྒྱུད། གཙང་རྒྱུད་དང་འགྲིམ་འགྲུལ་མ་ལམ་སོགས་ཀྱི་དགེ་མཚན་
འདོན་སྤེལ་བྱེད་པ་དང་། ས་ཁོངས་སྒོ་འབྱེད་ཀྱི་བྱེད་ནུས་ལས་བགོས་
ལེགས་སྒྱུར་བྱས་ཏེ། དཔེ་རྣམ་སྣ་མང་གི་སྒོ་འབྱེད་མཐོ་ས་སྐྲུན་དགོས།
རང་མོས་ཉོ་ཚོང་ཚོད་ལྟ་ཁུལ་རིམ་སྤར་འཐབ་ཇུས་ལག་བསྟར་བྱེད་པ་དང་།
ཐོག་མའི་གསར་གཏོད་རང་བཞིན་དང་འདུས་གྲུབ་རྣམ་པའི་འཚོལ་ཞིབ་ལ་
བསྔགས་སྐུལ་བྱེད་དགོས། ཧའེ་ནན་རང་མོས་ཉོ་ཚོང་གྲུ་ཁ་གང་མགྱོགས་
འཛུགས་སྐྲུན་བྱེད་དགོས།

“རྒྱལ་ཁབ་གཅིག་ལ་ལམ་ལུགས་གཉིས”ཀྱི་ལམ་ལུགས་ཀྱི་དགེ་
མཚན་འདོན་སྤེལ་བྱས་ཏེ། ཤང་ཀང་གི་རྒྱལ་སྤྱིའི་དངུལ་རྩ་དང་། མཁའ་
འགྲུལ་སྐྱེལ་འདྲེན། ཉོ་ཚོང་ལྟེ་གནས་བཅས་ཀྱི་གོ་གནས་སྲ་བརྟན་དང་ཇེ་
མཐོར་གཏོང་དགོས། ཤང་ཀང་དང་ཨའོ་མོན་ལ་རྒྱལ་སྤྱིའི་ཤེས་ལྡན་མི་སྣ་
རྩེ་གྲ་འདུ་འཛོམས་བྱེད་པའི་མཐོ་ས་སྐྲུན་པར་རྒྱབ་སྐྱོར་བྱེད་དགོས། རྒྱལ་
ཁབ་ཀྱིས་ཕྱི་ཕྱོགས་སྒོ་འབྱེད་བྱེད་རིང་ཤང་ཀང་དང་ཨའོ་མོན་གྱིས་ནུས་པ་
སྔར་ལས་ལྷག་པ་འདོན་སྤེལ་བྱེད་པའི་ལམ་སྲོལ་ཆ་ཚང་དུ་གཏོང་དགོས།
ཡུའེ་ཀང་ཨའོ་ཁུག་ཆེན་ཁུལ་གྱི་མཉམ་ལས་ཟབ་སྤེལ་བྱས་ཏེ། སྒྲིག་སྲོལ་
འབྲེལ་མཐུད་དང་ལམ་སྲོལ་སྦྲེལ་མཐུད་ཡོང་བར་ཤུགས་རྒྱག་དགོས།
ངོགས་གཉིས་ཀྱི་དཔལ་འབྱོར་དང་རིག་གནས་སྤེལ་རེས་དང་མཉམ་ལས་ལ་
སྐུལ་འདེད་གཏོང་བའི་ལམ་ལུགས་དང་སྲིད་ཇུས་འཐུས་ཚང་དུ་གཏོང་བ་
དང་། ངོགས་གཉིས་མཉམ་འདྲེས་འཕེལ་རྒྱས་གཏིང་ཟབ་ཏུ་གཏོང་དགོས།

(28) སྤུས་ཚད་མཐོ་བའི་ངང“རྒྱུད་གཅིག་ལམ་གཅིག”མཉམ་
སྐྲུན་ལ་སྐུལ་འདེད་གཏོང་བའི་ལམ་སྲོལ་འཐུས་ཚང་དུ་གཏོང་དགོས།

“རྒྱུད་གཅིག་ལམ་གཅིག”གི་ཚན་རྩལ་གསར་གཏོད་ཀྱི་བྱ་སྤྱོད་འཆར་
གཞི་མུ་མཐུད་དུ་ལག་བསྟར་བྱས་ཏེ། ལྗང་མདོག་འཕེལ་རྒྱས་དང་།
གྲངས་ཀའི་དཔལ་འབྱོར། མིས་བཟོས་རིག་ནུས། ནུས་ཁུངས། ཁྲལ་
བསྡུ། དངུལ་རྩ། གེགས་སེལ་སོགས་ཁྱབ་ཁོངས་ཀྱི་ཕྱོགས་མང་མཉམ་
ལས་ལས་སྟེགས་འཛུགས་སྐྲུན་ལ་ཤུགས་རྒྱག་དགོས། སྐམ་མཚོ་གནམ་
དྲ་གཞི་གཅིག་ཅན་གྱི་བཀོད་པ་འཐུས་ཚང་དུ་གཏོང་བ་དང་།“རྒྱུད་
གཅིག་ལམ་གཅིག”ལངས་གཟུགས་ཀྱི་གཅིག་ལ་གཅིག་སྦྲེལ་དྲ་རྒྱ་
འཛུགས་དགོས། མཚོན་རྟགས་རང་བཞིན་གྱི་ལས་གྲྭ་གནད་ཆེན་དང

“ཆུང་ཞིང་མཛེས”པའི་དམངས་འཚོའི་ལས་གཞིར་གཅིག་འདོམས་ཀྱིས་
སྐུལ་འདེད་གཏོང་དགོས།

བརྒྱད། བརྒྱུད་རིམ་ཧྲིལ་པོའི་མི་དམངས་དམངས་
གཙོའི་ལམ་ལུགས་མ་ལག་ཆ་ཚང་དུ་གཏོང་དགོས།

བརྒྱུད་རིམ་ཧྲིལ་པོའི་མི་དམངས་དམངས་གཙོ་འཕེལ་རྒྱས་གཏོང་བ་
ནི་ཀྲུང་གོའི་ལུགས་ཀྱི་དེང་རབས་ཅན་གྱི་ངོ་བོའི་བླང་བྱ་ཡིན། ངེས་པར་དུ་
བློ་བརྟན་འགྱུར་མེད་ཀྱིས་ཀྲུང་གོའི་ཁྱད་ཆོས་ལྡན་པའི་སྤྱི་ཚོགས་རིང་
ལུགས་ཀྱི་ཆབ་སྲིད་འཕེལ་རྒྱས་གཏོང་བའི་འགྲོ་ལམ་དུ་སྐྱོད་པ་དང་། རང་
རྒྱལ་གྱི་རྩ་བའི་ཆབ་སྲིད་ལམ་ལུགས་དང་། གཞི་རྩའི་ཆབ་སྲིད་ལམ་ལུགས།
གལ་ཆེའི་ཆབ་སྲིད་ལམ་ལུགས་བཅས་རྒྱུན་འཁྱོངས་དང་འཐུས་ཚང་དུ་
གཏོང་བ། རིམ་པ་ཁག་གི་དམངས་གཙོའི་རྣམ་པ་ཕུན་སུམ་ཇེ་ཚོགས་སུ་
གཏོང་བ་བཅས་བྱས་ཏེ། རྒྱལ་ཁབ་ཀྱི་ཆབ་སྲིད་འཚོ་བ་དང་སྤྱི་ཚོགས་འཚོ་
བའི་ཕྱོགས་སོ་སོར་མི་དམངས་ཀྱིས་རང་ཁྱིམ་རང་བདག་བྱེད་པ་དེ་བྱེ་བྲག་
དང་མངོན་སུམ་གྱིས་མཚོན་དགོས།

(29) མི་དམངས་ཀྱིས་རང་ཁྱིམ་རང་བདག་བྱེད་པའི་ལམ་ལུགས་
འཛུགས་སྐྲུན་ལ་ཤུགས་རྒྱག་དགོས། མི་དམངས་འཐུས་མིའི་ཚོགས་ཆེན་
ལམ་ལུགས་རྒྱུན་འཁྱོངས་ཡག་པོ་དང་། འཐུས་ཚང་ཡག་པོ། འཁོར་སྐྱོད་
ཡག་པོ་བཅས་བྱེད་དགོས། མི་དམངས་འཐུས་ཚོགས་ཀྱིས་སྲིད་འཛིན་ལས་
ཁུངས་དང་། ལྟ་ཞིབ་ལས་ཁུངས། འདྲི་གཅོད་ལས་ཁུངས། ཞིབ་དཔྱོད་
ལས་ཁུངས་བཅས་ལ་ལྟ་སྐུལ་བྱེད་པའི་ལམ་ལུགས་ཆ་ཚང་དུ་གཏོང་བ་དང་།
ལྟ་སྐུལ་སྐོར་གྱི་བཅའ་ཁྲིམས་དང་དེའི་ལག་བསྟར་ལམ་སྲོལ་འཐུས་ཚང་དུ་
གཏོང་བ། མི་དམངས་འཐུས་ཚོགས་ཀྱིས་སྔོན་རྩིས་དང་ངེས་རྩིས་ལ་ཞིབ་
བཤེར་ལྟ་སྐུལ་བྱེད་པ་དང་གཞུང་ཁོངས་རྒྱུ་ནོར་དང་སྲིད་གཞུང་གི་བུ་ལོན་
ལ་དོ་དམ་ལྟ་སྐུལ་བྱེད་ཤུགས་ཆེར་སྐྱེད་བཅས་བྱེད་དགོས། མི་དམངས་
འཐུས་ཚོགས་ཀྱི་གཞུང་དོན་གྲོས་མོལ་ལམ་སྲོལ་དང་། རིགས་པས་ཁུངས་
སྐྱེལ། དཔྱད་དཔོག དཔྱད་མོལ། དཔང་ཉན་བཅས་ཀྱི་ལམ་ལུགས་ཆ་
ཚང་དུ་གཏོང་དགོས། མི་དམངས་འཐུས་ཚོགས་ཀྱི་འཐུས་མིས་མི་དམངས་
མང་ཚོགས་ལ་འབྲེལ་འདྲིས་བྱེད་པའི་ནང་དོན་དང་རྣམ་པ་ཕུན་སུམ་
ཚོགས་པར་གཏོང་དགོས། དམངས་ཀྱི་འདོད་བློ་བསྡུ་ལེན་དང་དམངས་ཀྱི་
བློ་གྲོས་གཅིག་སྒྲིལ་བྱ་རྒྱུའི་ལས་ཀའི་ལམ་སྲོལ་ཆ་ཚང་དུ་གཏོང་དགོས།
བཟོ་ཚོགས་དང་། གུང་གཞོན་ཚོགས་པ། བུད་མེད་མཉམ་འབྲེལ་ལྷན་
ཚོགས་སོགས་མང་ཚོགས་ཚོགས་པའི་རྩ་འཛུགས་ཀྱིས་མང་ཚོགས་ལ་འབྲེལ་
གཏུག་དང་ཞབས་འདེགས་ཞུ་བའི་ཟམ་པ་དང་སྦྲེལ་ཐག་ལྟ་བུའི་ནུས་པ་
འདོན་སྤེལ་བྱེད་དགོས།

(30) གྲོས་མོལ་དམངས་གཙོའི་ལམ་སྲོལ་ཆ་ཚང་དུ་གཏོང་དགོས།
ཆེད་དོན་གྲོས་མོལ་སྒྲིག་གཞི་ཡིན་པའི་ཆ་ནས་མི་དམངས་སྲིད་གྲོས་ཀྱིས་
ནུས་པ་འདོན་སྤེལ་བྱས་ཏེ། གྲོས་མོལ་སྐུལ་རེས་གཏིང་ཟབ་དང་། བསམ་
འཆར་གང་ལེགས་མཚོན་པ། ངོས་འཛིན་གཅིག་མཐུན་རྒྱ་ཁྱབ་ཏུ་ཕྱོགས་

བསྡུས་བཅས་ཀྱི་ལམ་སྲོལ་ཆ་ཚང་དུ་གཏོང་དགོས། མི་དམངས་སྲིད་གྲོས་
ཀྱི་ཡུལ་བབ་དམངས་འདུན་ཞུ་བ་དང་། མང་ཚོགས་ལ་འབྲེལ་གཏུག་བྱེད་
པ། མི་དམངས་ལ་ཞབས་འདེགས་ཞུ་བ་བཅས་ཀྱི་ལམ་སྲོལ་འཛུགས་སྐྲུན་
ལ་ཤུགས་རྒྱག་དགོས། མི་དམངས་སྲིད་གྲོས་ཀྱི་དམངས་གཙོའི་ལྟ་སྐུལ་ལམ་
སྲོལ་འཐུས་ཚང་དུ་གཏོང་དགོས།

གྲོས་མོལ་དམངས་གཙོའི་མ་ལག་འཐུས་ཚང་དུ་གཏོང་བ་དང་།
གྲོས་མོལ་བྱེད་སྟངས་ཕུན་སུམ་ཇེ་ཚོགས་སུ་གཏོང་དགོས། སྲིད་ཏང་གི་
གྲོས་མོལ་དང་། མི་དམངས་འཐུས་ཚོགས་ཀྱི་གྲོས་མོལ། སྲིད་གཞུང་གི་
གྲོས་མོལ། སྲིད་གྲོས་ཀྱི་གྲོས་མོལ། མི་དམངས་ཚོགས་པའི་གྲོས་མོལ།
གཞི་རིམ་གྱི་གྲོས་མོལ། དེ་བཞིན་སྤྱི་ཚོགས་རྩ་འཛུགས་ཀྱི་གྲོས་མོལ་བཅས་
ཀྱི་ལམ་ལུགས་ཅན་གྱི་ལས་སྟེགས་ཆ་ཚང་དུ་བཏང་སྟེ། གྲོས་མོལ་གྱི་ཐབས་
ལམ་སྣ་ཚོགས་མཐུན་སྦྱོར་དང་གཞོགས་འདེགས་བྱེད་ཤུགས་ཆེ་རུ་གཏོང་
དགོས། ཐབས་ཇུས་མ་བཀོད་གོང་དང་ཐབས་ཇུས་ལག་ལེན་བྱེད་རིང་གྲོས་
མོལ་བྱེད་པའི་དོན་འཁྱོལ་ལམ་སྲོལ་ཆ་ཚང་དུ་གཏོང་བ་དང་། གྲོས་མོལ་
བྱས་འབྲས་དང་ལེན་དང་། དོན་འཁྱོལ། ལན་སློག་པ་བཅས་ཀྱི་ལམ་སྲོལ་
འཐུས་ཚང་དུ་གཏོང་དགོས།

(31) གཞི་རིམ་གྱི་དམངས་གཙོའི་ལམ་ལུགས་ཆ་ཚང་དུ་གཏོང་
དགོས། གཞི་རིམ་ཏང་རྩ་འཛུགས་ཀྱིས་འགོ་ཁྲིད་བྱེད་པའི་གཞི་རིམ་མང་
ཚོགས་ཀྱི་རང་སྐྱོང་ལམ་སྲོལ་ཆ་ཚང་དུ་གཏོང་བ་དང་། གཞི་རིམ་གྱི་
དམངས་གཙོའི་ལམ་ལུགས་མ་ལག་དང་ལས་ཀའི་མ་ལག་འཐུས་ཚང་དུ་
གཏོང་བ། གཞི་རིམ་གྱི་རྩ་འཛུགས་སྣ་ཚོགས་དང་མང་ཚོགས་གཞི་རིམ་
བཅོས་སྐྱོང་ནང་རིམ་ལྡན་ཐེ་ཞུགས་བྱེད་པའི་ཐབས་ལམ་རྒྱ་སྐྱེད་བཅས་
བྱེད་དགོས། ལས་སྒྲུབ་ཡོངས་བསྒྲགས་ལམ་ལུགས་འཐུས་ཚང་དུ་གཏོང་
དགོས། ལས་བཟོ་པའི་འཐུས་མིའི་ཚོགས་ཆེན་དེ་གཞི་རྩའི་རྣམ་པར་བྱེད་
པའི་ཁེ་ལས་དང་བྱ་ལས་སྡེ་ཚན་གྱི་དམངས་གཙོའི་དོ་དམ་ལམ་ལུགས་ཆ་
ཚང་དུ་གཏོང་བ་དང་། ཁེ་ལས་ཀྱི་ལས་བཟོ་པ་དོ་དམ་ནང་ཞུགས་པའི་
ནུས་ལྡན་རྣམ་པ་འཐུས་ཚང་དུ་གཏོང་དགོས།

(32) འཐབ་ཕྱོགས་གཅིག་གྱུར་ཆེན་པོའི་ལས་དོན་གྱི་བཀོད་པ་
འཐུས་ཚང་དུ་གཏོང་དགོས། འཐབ་ཕྱོགས་གཅིག་གྱུར་གྱི་མི་སེམས་གོང་
བུར་སྒྲིལ་བ་དང་སྟོབས་ཤུགས་གཅིག་སྒྲིལ་བྱེད་པའི་ཆབ་སྲིད་ནུས་པ་
འདོན་སྤེལ་བྱེད་པའི་སྲིད་ཇུས་ཀྱི་བྱེད་ཐབས་འཐུས་ཚང་དུ་གཏོང་དགོས།
ཀྲུང་གོའི་སྲིད་ཏང་ལམ་ལུགས་དཔེ་གསར་རྒྱུན་འཁྱོངས་ཡག་པོ་དང་།
འཕེལ་རྒྱས་ཡག་པོ། འཐུས་ཚང་ཡག་པོ་བཅས་བྱེད་དགོས། ཏང་ཕྱིའི་མི་
སྣའི་ནུས་པ་འདོན་སྤེལ་སྔར་ལས་ལྷག་པར་བྱེད་པ་དང་། ཏང་ཕྱིའི་འཐུས་
ཚབ་མི་སྣའི་དཔུང་སྡེ་འཛུགས་སྐྲུན་བྱེད་པའི་ལམ་ལུགས་ཆ་ཚང་དུ་གཏོང་
དགོས། མི་རིགས་མཐུན་སྒྲིལ་ཡར་ཐོན་ལ་སྐུལ་འདེད་གཏོང་ཕྱོགས་སྐོར་གྱི་
བཅའ་ཁྲིམས་བཟོ་བ་དང་། ཀྲུང་ཧྭ་མི་རིགས་གཅིག་མཐུན་ཚོགས་པའི་
འདུ་ཤེས་བརྟན་པོར་སྐྱེད་པའི་ལམ་ལུགས་དང་ལམ་སྲོལ་ཆ་ཚང་དུ་བཏང་
ནས། ཀྲུང་ཧྭ་མི་རིགས་ཀྱི་གོང་བུར་འགྲིལ་ཤུགས་ཆེ་རུ་གཏོང་དགོས།
རང་རྒྱལ་གྱི་ཆོས་ལུགས་ཀྲུང་གོ་ཅན་དུ་འགྱུར་བར་མ་ལག་ལྡན་པའི་སྒོ་ནས་
སྐུལ་འདེད་གཏོང་བ་དང་། ཆོས་ལུགས་ལས་དོན་བཅོས་སྐྱོང་ཁྲིམས་སྐྱོང་
ཅན་དུ་འགྱུར་བར་ཤུགས་རྒྱག་དགོས། ཏང་ཕྱིའི་ཤེས་ཡོན་པ་དང་སྤྱི་
ཚོགས་ཀྱི་རིམ་གྲས་གསར་པའི་མི་སྣར་ཆབ་སྲིད་ཁྲིད་སྟོན་བྱེད་པའི་ལམ་
སྲོལ་འཐུས་ཚང་དུ་གཏོང་དགོས། ཕྱོགས་ཡོངས་ནས་མཛའ་མཐུན་ལྷད་
མེད་ཀྱི་སྲིད་ཚོང་འབྲེལ་བ་འཛུགས་པ་དང་། སྤྱི་ལ་དབང་བ་མ་ཡིན་པའི་
ལམ་ལུགས་ཀྱི་དཔལ་འབྱོར་སྐྱོན་བྲལ་ངང་འཕེལ་རྒྱས་དང་སྤྱི་ལ་དབང་བ་
མ་ཡིན་པའི་ལམ་ལུགས་ཀྱི་དཔལ་འབྱོར་མི་སྣ་སྐྱོན་བྲལ་ངང་འཚར་ལོངས་
ཡོང་བར་སྐུལ་འདེད་གཏོང་རྒྱུའི་ལས་ཀའི་ལམ་སྲོལ་ཆ་ཚང་དུ་གཏོང་
དགོས། ཤང་ཀང་དང་ཨའོ་མོན། ཐའེ་ཝན་བཅས་དང་ཕྱིར་སྡོད་རང་
མིའི་ལས་ཀའི་ལམ་སྲོལ་འཐུས་ཚང་དུ་གཏོང་དགོས།

དགུ། ཀྲུང་གོའི་ཁྱད་ཆོས་ལྡན་པའི་སྤྱི་ཚོགས་རིང་
ལུགས་ཀྱི་ཁྲིམས་སྐྱོང་མ་ལག་འཐུས་ཚང་དུ་གཏོང་དགོས།

ཁྲིམས་སྐྱོང་ནི་ཀྲུང་གོའི་ལུགས་ཀྱི་དེང་རབས་ཅན་གྱི་འགན་སྲུང་
གལ་ཆེན་ཡིན། ངེས་པར་དུ་ཕྱོགས་ཡོངས་ནས་རྩ་ཁྲིམས་ལག་བསྟར་དོན་
འཁྱོལ་བྱེད་པ་དང་། རྩ་ཁྲིམས་ཀྱི་དབང་གྲགས་སྲུང་སྐྱོང་བྱེད་པ་དང་།
ཁྲིམས་འཛུགས་དང་། ཁྲིམས་བསྟར། ཁྲིམས་འཛིན། ཁྲིམས་སྲུང་བཅས་
ལྷུ་ཚིགས་ཁག་གི་སྒྱུར་བཅོས་ལ་མཐུན་སྦྱོར་ངང་སྐུལ་འདེད་གཏོང་བ།
བཅའ་ཁྲིམས་ཀྱི་མདུན་དུ་མི་ཚང་མ་འདྲ་མཉམ་ཡིན་པའི་འགན་སྲུང་ལམ་
སྲོལ་ཆ་ཚང་དུ་གཏོང་བ། སྤྱི་ཚོགས་རིང་ལུགས་ཀྱི་ཁྲིམས་སྐྱོང་སྙིང་སྟོབས་
དར་སྤེལ་གཏོང་བ། སྤྱི་ཚོགས་ཀྱི་དྲང་སྙོམས་དྲང་བདེན་སྲུང་སྐྱོང་བཅས་
བྱས་ཏེ། ཕྱོགས་ཡོངས་ནས་རྒྱལ་ཁབ་ཀྱི་ཕྱོགས་གང་ཅིའི་ལས་དོན་ཁྲིམས་
སྐྱོང་ཅན་དུ་འགྱུར་བར་སྐུལ་འདེད་གཏོང་དགོས།

(33) ཁྲིམས་འཛུགས་ཁྱབ་ཁོངས་ཀྱི་སྒྱུར་བཅོས་ཟབ་སྤེལ་བྱེད་
དགོས། རྩ་ཁྲིམས་སྲོག་ཤིང་དུ་གྱུར་པའི་ཀྲུང་གོའི་ཁྱད་ཆོས་ལྡན་པའི་སྤྱི་
ཚོགས་རིང་ལུགས་ཀྱི་བཅའ་ཁྲིམས་མ་ལག་འཐུས་ཚང་དུ་གཏོང་བ་དང་།
རྩ་ཁྲིམས་ཕྱོགས་ཡོངས་ནས་ལག་ལེན་བསྟར་བར་འགན་ལེན་བྱེད་པའི་ལམ་
ལུགས་མ་ལག་ཆ་ཚང་དུ་གཏོང་དགོས། རྩ་ཁྲིམས་ལག་བསྟར་བྱས་ཚུལ་
སྙན་སེང་ཞུ་བའི་ལམ་ལུགས་འཛུགས་དགོས། ཏང་ཨུ་ཡིས་འགོ་ཁྲིད་དང་།
མི་དམངས་འཐུས་ཚོགས་ཀྱིས་གཙོ་ཁྲིད། སྲིད་གཞུང་གིས་གདུང་འདེགས།
ཕྱོགས་སོ་སོ་ཐེ་ཞུགས་བཅས་བྱེད་པའི་ཁྲིམས་འཛུགས་ལས་དོན་གྱི་བཀོད་
པ་འཐུས་ཚང་དུ་གཏོང་དགོས། འཛུགས་བཅོས་འདོར་འགྲེལ་སྒྲིག་བཅས་
ཕྱོགས་ལྔ་གཅིག་གྱུར་འཆར་འགོད་བྱེད་པ་དང་། གཙོ་གནད་ཁྱབ་ཁོངས་
དང་། གསར་དར་ཁྱབ་ཁོངས། ཕྱིར་འབྲེལ་ཁྱབ་ཁོངས་བཅས་ཀྱི་ཁྲིམས་
འཛུགས་ལ་ཤུགས་རྒྱག་པ། རྩ་ཁྲིམས་དང་མཐུན་མིན་ཞིབ་བཤེར་བྱེད་པ་
དང་ཐོ་འགོད་ཞིབ་བཤེར་བྱེད་པའི་ལམ་ལུགས་འཐུས་ཚང་དུ་གཏོང་བ་
བཅས་བྱས་ཏེ། ཁྲིམས་འཛུགས་སྤུས་ཚད་མཐོ་རུ་གཏོང་དགོས། ས་ཁོངས་

མཐུན་སྦྱོར་གྱི་ཁྲིམས་འཛུགས་བྱེད་སྟངས་འཚོལ་ཞིབ་བྱེད་དགོས། ཏང་
ནང་གི་ཁྲིམས་སྲོལ་དེ་རྒྱལ་ཁབ་ཀྱི་བཅའ་ཁྲིམས་དང་ཁྲིམས་སྲོལ་དང་
འབྲེལ་མཐུད་མཐུན་སྦྱོར་བྱེད་པའི་ལམ་སྲོལ་ཆ་ཚང་དུ་གཏོང་དགོས། རྒྱལ་
ཡོངས་གཅིག་གྱུར་གྱི་བཅའ་ཁྲིམས་ཁྲིམས་སྲོལ་དང་ཚད་ལྡན་རང་བཞིན་གྱི་
ཡིག་ཆའི་ཆ་འཕྲིན་ལས་སྟེགས་འཛུགས་སྐྲུན་བྱེད་དགོས།

(34) ཁྲིམས་ལྟར་སྲིད་འཛིན་བྱ་རྒྱུར་སྐུལ་འདེད་གཏིང་ཟབ་
གཏོང་དགོས། སྲིད་གཞུང་གི་སྒྲིག་གཞི་དང་། འགན་ནུས། དབང་
མཚམས། ལས་རིམ། འགན་འཁྲི་བཅས་ཁྲིམས་བཀོད་ཅན་དུ་འགྱུར་བར་
སྐུལ་འདེད་གཏོང་བ་དང་། སྲིད་དོན་ཞབས་ཞུ་ཚད་གཞི་ཅན་དང་། ཚད་
ལྡན་ཅན། སྟབས་བདེ་ཅན་བཅས་སུ་འགྱུར་བར་སྐུལ་འདེད་གཏོང་བ།
རྒྱལ་ཡོངས་ལ་ཁེབས་པའི་གཞི་གཅིག་ཅན་གྱི་དྲ་ཐོག་སྲིད་དོན་ཞབས་ཞུའི་
ལས་སྟེགས་འཐུས་ཚང་དུ་གཏོང་བ་བཅས་བྱེད་དགོས། ཇུས་གཅོད་གནད་
ཆེན་དང་ཚད་ལྡན་རང་བཞིན་གྱི་ཡིག་ཆ་ཁྲིམས་དང་མཐུན་མིན་ཞིབ་
བཤེར་བྱེད་པའི་ལམ་སྲོལ་འཐུས་ཚང་དུ་གཏོང་དགོས། སྲིད་གཞུང་གི་
ཁྲིམས་འཛུགས་ཞིབ་བཤེར་བྱེད་ཤུགས་ཆེ་རུ་གཏོང་དགོས། སྲིད་འཛིན་
ཁྲིམས་བསྟར་གྱི་སྒྲིག་སྲོལ་སྒྱུར་བཅོས་ཟབ་སྤེལ་བྱེད་པ་དང་། གཞི་རིམ་
ཕྱོགས་བསྡུས་ཁྲིམས་བསྟར་གྱི་སྒྲིག་སྲོལ་དང་ལམ་སྲོལ་འཐུས་ཚང་དུ་
གཏོང་བ། སྲིད་འཛིན་ཁྲིམས་བསྟར་གྱི་ལྟ་སྐུལ་སྒྲིག་སྲོལ་དང་ལམ་སྲོལ་
ཆ་ཚང་དུ་གཏོང་བ་བཅས་བྱེད་དགོས། སྲིད་འཛིན་ཆད་གཅོད་སོགས་
ཁྱབ་ཁོངས་ཀྱི་སྲིད་འཛིན་ཁྲུན་གཅོད་དབང་ཆའི་ཚད་གཞིའི་ལམ་
ལུགས་འཐུས་ཚང་དུ་གཏོང་བ་དང་། སྲིད་འཛིན་ཁྲིམས་བསྟར་ཚད་
གཞི་ས་ཁོངས་ལས་བརྒལ་ནས་འབྲེལ་མཐུད་ཡོང་བར་སྐུལ་འདེད་
གཏོང་དགོས། སྲིད་འཛིན་ཆད་གཅོད་དང་ཉེས་དོན་ཆད་གཅོད་ཕྱོགས་
གཉིས་འབྲེལ་མཐུད་བྱེད་པའི་ལམ་ལུགས་འཐུས་ཚང་དུ་གཏོང་དགོས།
སྲིད་འཛིན་བསྐྱར་གྲོས་ཀྱི་སྒྲིག་སྲོལ་དང་ལམ་སྲོལ་ཆ་ཚང་དུ་གཏོང་
དགོས། སྲིད་འཛིན་ཁྲུན་གཅོད་ལམ་ལུགས་འཐུས་ཚང་དུ་གཏོང་དགོས།
ཐད་ཀའི་དོ་དམ་སྒྲིག་སྲོལ་དང་ས་གནས་ཀྱི་རིམ་བགོས་དོ་དམ་སྒྲིག་སྲོལ་
འཐུས་ཚང་དུ་གཏོང་བ་དང་། ཐད་ཀའི་དོ་དམ་སྒྲིག་གཞི་དང་ས་གནས་
ཀྱི་མཉམ་ལས་གཞོགས་འདེགས་ལམ་སྲོལ་ཆ་ཚང་དུ་གཏོང་དགོས། མི་
འབོར་ཉུང་བའི་རྫོང་གི་སྒྲིག་གཞི་ལེགས་སྒྱུར་བྱེད་པར་བརྟན་པོའི་ངང་
སྐུལ་འདེད་གཏོང་དགོས། གསར་སྤེལ་ཁུལ་གྱི་དོ་དམ་ལམ་ལུགས་སྒྱུར་
བཅོས་ཟབ་སྤེལ་བྱེད་དགོས། བྱ་ལས་སྡེ་ཚན་གྱི་གྲུབ་ཚུལ་བཀོད་པ་
ལེགས་སྒྱུར་བྱེད་པ་དང་སྤྱི་ཕན་རང་བཞིན་ཆེ་རུ་གཏོང་དགོས།

(35) དྲང་གཞག་སྒོ་ནས་ཁྲིམས་བསྟར་ཁྲིམས་འཛིན་གྱི་སྒྲིག་
སྲོལ་དང་ལམ་སྲོལ་ཆ་ཚང་དུ་གཏོང་དགོས། ལྟ་ཞིབ་ལས་ཁུངས་དང་།
སྤྱི་བདེ་ལས་ཁུངས། ཞིབ་དཔྱོད་ལས་ཁུངས། འདྲི་གཅོད་ལས་ཁུངས།
ཁྲིམས་འཛིན་སྲིད་འཛིན་ལས་ཁུངས་བཅས་ཀྱིས་རང་འགན་རང་འཁུར་
བྱེད་པ་དང་། ལྟ་ཞིབ་དབང་ཆ་དང་། མྱུལ་ཞིབ་དབང་ཆ། ཞིབ་དཔྱོད་
དབང་ཆ། འདྲི་གཅོད་དབང་ཆ། ལག་བསྟར་དབང་ཆ་བཅས་ཕན་
ཚུན་གཞོགས་འདེགས་དང་ཕན་ཚུན་ཚོད་འཛིན་བྱེད་པའི་སྒྲིག་སྲོལ་
དང་ལམ་སྲོལ་ཆ་ཚང་དུ་བཏང་སྟེ། ཁྲིམས་བསྟར་ཁྲིམས་འཛིན་གྱི་ལྷུ་
ཚིགས་ཁག་དང་བརྒྱུད་རིམ་ཧྲིལ་པོ་ཚོད་འཛིན་དང་ལྟ་སྐུལ་ནུས་ལྡན་
ཐེབས་པའི་འོག་ཏུ་འཁོར་སྐྱོད་བྱ་རྒྱུའི་འགན་ལེན་ཏན་ཏིག་བྱེད་དགོས།
འདྲི་གཅོད་དབང་ཆ་དང་ལག་བསྟར་དབང་ཆ་ལོགས་སུ་འབྱེད་པའི་
སྒྱུར་བཅོས་ཟབ་སྤེལ་བྱེད་པ་དང་། རྒྱལ་ཁབ་ཀྱི་ལག་བསྟར་སྒྲིག་སྲོལ་ཆ་
ཚང་དུ་གཏོང་བ། དོ་བདག་དང་། ཞིབ་དཔྱོད་ལས་ཁུངས། སྤྱི་ཚོགས་
ཀྱི་སྤྱི་དམངས་བཅས་ཀྱིས་ལག་བསྟར་བྱེད་སྒོའི་བརྒྱུད་རིམ་ཧྲིལ་པོར་ལྟ་
སྐུལ་བྱེད་ཤུགས་ཆེ་རུ་གཏོང་དགོས། ཁྲིམས་བསྟར་ཁྲིམས་འཛིན་གྱི་
རྒུད་སྐྱོབ་སྲུང་སྐྱོབ་ལམ་ལུགས་འཐུས་ཚང་དུ་གཏོང་བ་དང་། རྒྱལ་ཁབ་
ཀྱི་གུན་གསབ་ལམ་ལུགས་འཐུས་ཚང་དུ་གཏོང་དགོས། ཁྲིམས་འཛིན་
ཡོངས་བསྒྲགས་ཟབ་སྤེལ་དང་ཚད་ལྡན་དུ་གཏོང་བ་དང་། ཁྲིམས་
འཛིན་འགན་འཁྲིའི་ལམ་ལུགས་དོན་འཁྱོལ་དང་འཐུས་ཚང་དུ་གཏོང་
དགོས། ཆེད་དོན་ཁྲིམས་ཁང་འཛུགས་སྟངས་ཚད་ལྡན་དུ་གཏོང་དགོས།
སྲིད་འཛིན་གྱོད་དོན་གྱི་རིམ་འབྱེད་བདག་སྐྱོང་དང་། གཅིག་སྡུད་
བདག་སྐྱོང་། ཡུལ་གཞན་དུ་བདག་སྐྱོང་བཅས་ཀྱི་སྒྱུར་བཅོས་ཟབ་སྤེལ་
བྱེད་དགོས། མཐུན་སྦྱོར་ནུས་ཆེའི་ཉེན་རྟོག་ལས་དོན་གྱི་སྒྲིག་སྲོལ་དང་
ལམ་སྲོལ་འཛུགས་པ་དང་། ས་གནས་སྤྱི་བདེ་ལས་ཁུངས་ཀྱི་སྒྲིག་གཞིའི་
སྒྲིག་ཁོངས་དོ་དམ་སྒྱུར་བཅོས་ལ་སྐུལ་འདེད་གཏོང་བ། དམངས་སྤྱོད་
མཁའ་འགྲུལ་སྤྱི་བདེ་ལས་ཁུངས་དང་འགག་སྒོའི་ལྐོག་འདྲེན་འཛིན་
བཟུང་སྡེ་ཁག་གི་དོ་དམ་སྒྲིག་སྲོལ་སྒྱུར་བཅོས་ལ་མུ་མཐུད་དུ་སྐུལ་འདེད་
གཏོང་བ་བཅས་བྱེད་དགོས། ཉེན་རྟོག་ལས་དོན་གྱི་གཞོགས་འདེགས་
མི་སྣའི་དོ་དམ་ལམ་ལུགས་ཚད་ལྡན་དུ་གཏོང་དགོས།

འགྲོ་བ་མིའི་ཐོབ་ཐང་ལྟ་བ་ཡང་དག་པ་རྒྱུན་འཁྱོངས་བྱེད་པ་དང་།
འགྲོ་བ་མིའི་ཐོབ་ཐང་གི་ཁྲིམས་བསྟར་ཁྲིམས་འཛིན་ལ་འགན་སྲུང་བྱེད་
པར་ཤུགས་རྒྱག་དགོས། ལས་དོན་མ་བསྒྲུབ་གོང་ཞིབ་བཤེར་དང་། ལས་
དོན་སྒྲུབ་རིང་ལྟ་སྐུལ། ལས་དོན་བསྒྲུབས་རྗེས་ཡོ་བསྲང་བྱེད་པ་སོགས་ཀྱི་
ལས་ཀའི་ལམ་སྲོལ་འཐུས་ཚང་དུ་གཏོང་བ་དང་། སྤྱི་དམངས་ཀྱི་མི་ལུས་ཁེ་
དབང་ལ་བཙན་འདོམས་བྱེད་ཐབས་དང་དེ་བཞིན་སྒོ་རྒྱ་ཐེལ་གནོན་དང་།
བཙན་ཉར། བཀག་སྐྱིལ་སོགས་བཙན་འདོམས་བྱེད་ཐབས་དང་འབྲེལ་བ་
ཡོད་པའི་ལམ་ལུགས་འཐུས་ཚང་དུ་གཏོང་དགོས། འགན་དབང་སྤྱད་
དེ་ཉེར་ཕྱོགས་ཁྲིམས་འགལ་དང་། ཁྲིམས་འགལ་གྱིས་བཀག་ཉར་བྱེད་

